
Txheej Txheem Pab Cuam Kev Ntsuam Xyuas Txog Daim 
Ntawv Sau Qhia Yuav Tshuaj 

Puas yuav tsum tau Khiav Tawm ib qho Kev 
Liam Sim (Disaster)? 
Kev Mus Nqa Cov Tshuaj Uas Rov Mus Nqa 
Ntxiv Thaum Muaj Xwm Txheej Kub Ntxhov 
Ceev los ntawm ib lub Khw Muag Tshuaj  
 
Q1. Cov kws muab tshuaj hauv xeev Oregon muaj peev xwm muab ib qho tshuaj 

uas rov mus nqa ntxiv thaum muaj xwm txheej kub ntxhov ceev raws li ib 
daim ntawv sau qhia yuav tshuaj tau rau thaum twg?  

A. Cov kws muab tshuaj muaj peev xwm muab tau qhov tshuaj no rau ib tus neeg 
uas nws yuav tsum tau khiav tawm ntawm ib qho chaw twg uas raug cuam tshuam 
los ntawm ib qho kev liam sim (disaster) uas tau tshaj tawm.  

Q2. Cov khw muag tshuaj muaj peev xwm twg thiaj li muaj peev xwm muab tau ib 
qho tshuaj uas rov mus nqa ntxiv thaum muaj xwm txheej kub ntxhov ceev?  

A. Txhua lub khw muag tshuaj nyob rau hauv xeev Oregon yeej muaj peev xwm 
muab tau ib qho tshuaj uas rov mus nqa ntxiv thaum muaj xwm txheej kub 
ntxhov ceev rau koj. Qhov zoo tshaj, thiab nyob rau qee kis mas, tej zaum kev 
mus nqa tshuaj rau ntawm tib lub tuam txhab uas tau muab daim ntawv sau 
qhia yuav tshuaj xub thawj ntawd nws yuav yooj yim dua. 

Q3. Cov kws muab tshuaj hauv xeev Oregon tuaj yeem muab tau cov 
tshuaj uas rov mus nqa thuam muaj xwm txheej kub ntxhov ceev 
yam tsis tas yuav muaj ib daim ntawv sau qhia yuav tshuaj uas siv 
tau rau thaum twg?  

A. Yog hais tias tus kws muab tshuaj ntawd ntseeg tau hais tias tsim nyog yuav 
tsum tau muab qhov tshuaj ntawd txhawm rau tswj tus neeg mob ntawd li kev noj 
qab haus huv los sis txhawm rau muab kev kho mob raws li tau teem tseg txuas 
ntxiv mus, tus kws muab tshuaj ntawd muaj peev xwm muab tau ib qho tshuaj uas 
rov mus nqa ntxiv. 

Q4. Ib tus kws muab tshuaj muaj peev xwm muab tshuaj noj kom kav ntev npaum 
li cas?  

A. Qhov tshuaj uas rov mus nqa ntxiv thaum muaj xwm txheej kub ntxhov ceev 
ntawd tej zaum tsuas siv kav ntev tsis pub dhau 30 hnub xwb. 

Q5. Kuv yuav rov mus nqa tshuaj ntxiv raws li daim ntawv sau yuav tshuaj tau li 
cas yog hais tias kuv ua kuv qhov tshuaj tam sim no ploj lawm? 

A. Mus rau ntawm txhua lub khw muag tshuaj uas nyob rau hauv xeev Oregon, zoo 
tshaj mas yuav tsum yog tib lub tuam txhab uas tau muab tshuaj xub thawj ntawd, 
thiab thov kom lawv muab ib qho tshuaj uas rov mus nqa ntxiv kom kav txog li 30 
hnub nyob rau lub sij hawm muaj xwm txheej kub ntxhov ceev.  

Q6. Ib tus kws muab tshuaj puas muaj peev xwm rov ntxiv tshuaj tau rau cov thaj 
uas raug tswj xyuas nyob rau hauv ib qho kev liam sim (disaster)?  

A. Muab tau nyob rau qee kis. Feem ntau lawm, tus kws muab tshuaj ntawd yuav 
tsum tau txais kev tso cai ua ntej txog rau kis no. 

Q7. Puas muaj kev them nqi li cas rau ib qho daim ntawv sau qhia yuav tshuaj 
thaum muaj xwm txheej kub ntxhov ceev? 

A. Tej zaum muaj. Lub khw muag tshuaj ntawd kuj yuav sau nqi los ntawm lub is 
saws las tuav pov hwm raws li ib txwm, thiab tej zaum kuj yuav muaj nqi sib koom 
them (co-pay) uas muaj feem cuam tshuam.  

Q8. Yog hais tias kuv tsis muaj is saws las tuav pov hwm, los sis muaj kev nyuaj 
ntsig txog kev rov mus nqa kuv qhov tshuaj ntxiv raws li daim ntawv sau 
yuav tshuaj ne yuav ua li cas thiab kuv puas yuav tau txais kev pab them nqi 
duav (roos) los ntawm qhov Phiaj Xwm Kev Npaj Rau Fab Kev Noj Qab Haus 
Huv Hauv Xeev Oregon (Oregon Health Plan) (Medicaid) 

A. Yog hais tias koj tsis muaj is saws las tuav pov hwm los sis muaj lwm cov lus 
nug hais txog kev nkag cuag tau rau cov tshuaj uas rov mus nqa ntxiv thaum muaj 
xwm txheej kub ntxhov ceev, Lub Oos Kas Saib Xyuas Kev Noj Qab Haus Huv 
Hauv Xeev Oregon (Oregon Health Authority) muaj peev xwm pab tau. Sau email 
mus rau Lub Oos Kas Saib Xyuas Kev Noj Qab Haus Huv Hauv Xeev Oregon 
(Oregon Health Authority) Qhov Txheej Txheem Pab Cuam Kev Ntsuam Xyuas 
Txog Daim Ntawv Sau Qhia Yuav Tshuaj ntawm: OHA.pharmacy@state.or.us. 

Q9. Yog hais tias kuv muaj kev nyuaj ntsig txog kev rov mus nqa kuv qhov tshuaj 
ntxiv raws li daim ntawv sau yuav tshuaj thiab kuv tau txais kev pab them nqi 
duav (roos) rau los ntawm ib tus tuav pov hwm ntiag tug, kuv yauv ua li cas? 

A. Cov neeg qhua yuav tsum tau tiv tauj rau lawv lub tuam txhab is saws laws tuav 
pov hwm thiab ua hauj lwm nrog lawv lub khw muag tshuaj txhawm rau thiaj li tau 
txais cov tshuaj ntxiv thiab cov nqi thiaj li tau txais kev pab them nqi duav (roos) 
rau. Yog hais tias cov neeg qhua muaj teeb meem, lawv muaj peev xwm hu rau lub 
xeev cov neeg muab tswv yim txhawb nqa rau tus neeg qhua ntawm tus xov tooj 
888-877-4894. 

Kev Muaj Peev Xwm Nkag Cuag Tau Rau Daim Ntaub Ntawv: Rau cov tib neeg uas 
muaj kev xiam oob qhab los sis cov tib neeg uas hais tau ib hom lus uas tsis yog Lus As 
Kiv, Lub Oos Kas Saib Xyuas Kev Noj Qab Haus Huv Hauv Xeev Oregon (Oregon 
Health Authority, OHA) muaj peev xwm muab tau cov lus qhia paub sau ua lwm hom 
ntaub ntawv xws li muab txhais ua lwm hom lus, muab sau ua tus tsiaj ntawv loj, los sis 
muab sau ua cov ntawv su uas cov neeg tsis pom kev siv tau. Tiv tauj rau Mavel 
Morales ntawm tus xov tooj 1-844-882-7889, 711 TTY los sis 

OHA.ADAModifications@dhsoha.state.or.us.  

